Ա Մ Փ Ո Փ Ա Թ Ե Ր Թ
«ՇՐՋԱԿԱ ՄԻՋԱՎԱՅՐԻ ՊԵՏԱԿԱՆ ՄՈՆԻԹՈՐԻՆԳԻ ԶԱՐԳԱՑՄԱՆ» ՀԱՅԵՑԱԿԱՐԳԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԿԱՐԾԻՔՆԵՐԻ
	 Հ/Հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4
	5

	1.
	ՀՀ առողջապահության նախարարության 28.09.2017թ
N ԼԱ/12060-17 գրություն
	Դիտողություններ և առաջարկություններ չկան
	
	

	2.
	ՀՀ ֆինանսների նախարարության 02.10.2017թ.

 N 01/9-3/17700

գրություն
	Նախագծի «IX ՖԻՆԱՆՍԱԿԱՆ ԳՆԱՀԱՏԱԿԱՆ» բաժնում չի ներկայացվել շրջակա միջավայրի պետական միասնական մոնիթորինգի համակարգի ստեղծման խնդիրների ու նպատակների իրականացման համար համապատասխան ֆինանսական գնահատականը: Միաժամանակ վերոնշյալ բաժնի 38-րդ կետում նշվում է, որ ՀՀ կառավարության 2017 թվականի դեկտեմբերի 15-ի N1277-Ն որոշմամբ ստեղծված «Շրջակա միջավայրի մոնիթորինգի և տեղեկատվության կենտրոն» ՊՈԱԿ-ի գծով ՀՀ 2018-2020 թվականների հաստատված ՄԺԾԾ-ով և ՀՀ 2018 թվականի պետական բյուջեի նախագծով 226.9 մլն. դրամ բյուջետային հատկացումների (որը ներառում է նաև նոր հարկային օրենսդրության պահանջներին համապատասխան հաշվարկված ավելացված արժեքի հարկի գումարը) նախատեսման պայմաններում իրատեսական չէ հայեցակարգից բխող շրջակա միջավայրի պետական միասնական մոնիթորինգի համակարգի ստեղծման խնդիրների ու նպատակների իրականացումը:

Այդ կապակցությամբ գտնում ենք, որ վերը նշված պնդումը հիմնավորման կարիք ունի համապատասխան ֆինանսական գնահատականի առկայությամբ:
	Շրջակա միջավայրի պետական մոնիթորինգի համակարգի ներդրումն ապահովելու համար պահանջվող ֆինանսական հստակ գնահատականները (ինչպես պետական բյուջե, այնպես էլ միջազգային դոնոր կազմակերպություններ) հնարավոր կլինի ներկայացնել հայեցակարգի դրույթներից բխող կոնկրետ միջոցառումների և ծրագրերի մշակման շրջանակներում: 
	Ընդունվել է ի գիտություն:

	3.
	ՀՀ տնտեսական զարգացման և ներդրումների նախարարության
02․10․2017թ
 № 05/09.2.2/9720-17 գրություն
	Դիտողություններ և առաջարկություններ չկան:
	Ընդունվել է ի գիտություն:
	

	4.
	ՀՀ արտակարգ իրավիճակների նախարարության
10.07.2017թ.

N 1/02.2/10774-17
գրություն
	1. III-րդ գլխի 8-րդ կետի «բնական աղետների կամ պատահարների» բառակապակցությունը փոխարինել «բնածին և տեխնածին աղետների» բառակապակցությունով,
	Ընդունվել է:
	Նախագծի հավելվածի  գլխի 8-րդ կետում կատարվել են համապատասխան փոփոխությունները:

	1. 
	
	2. IV-րդ գլխի 14-րդ կետի 1-ին ենթակետում «ակտինոմետրիական» բառից հետո լրացնել «ռադիոլոգիական» բառը,
	Ընդունվել է:
	Նախագծի հավելվածի 14-րդ կետում կատարվել են համապատասխան փոփոխությունները:

	2. 
	
	3. IV-րդ գլխի 16-րդ կետի 4-րդ ենթակետը շարադրել հետևյալ խմբագրությամբ. «Մակերևութային ջրերի քանակական մոնիթորինգն իրականացվում է 95 հիդրոլոգիական դիտակետերում՝ այդ թվում 86 գետային, 4 լճային և 5 ջրամբարային, որոնց աշխատանքները համակարգվում են 7 գետավազանային՝ Դեբեդի, Աղստևի, Ախուրյանի, Քասախ-Սևջրի, Սևան-Հրազդանի, Արփայի, Որոտանի հիդրոլոգիական կայանների կողմից»,
	Ընդունվել է:
	Նախագծի հավելվածի 16-րդ կետի 4-րդ ենթակետում կատարվել են համապատասխան փոփոխությունները:

	3. 
	
	4. IV-րդ գլխի 22-րդ կետի 1-ին ենթակետում ՀՀ արտակարգ իրավիճակների նախարարությանը վերաբերող հատվածը ձևակերպել հետևյալ խմբագրությամբ. Հայաստանի Հանրապետության օրենսդրությամբ, շրջակա միջավայրի ճառագայթային մոնիթորինգի իրականացման գործառույթներ ունեն Հայաստանի Հանրապետության արտակարգ իրավիճակների նախարարությունը (գամմա ճառագայթման դոզայի հզորության չափումներ և Հայաստանի ատոմային էլեկտրակայանի տարածքին հարող 5 և 10 կմ շառավղով ճառագայթային վթարային մոնիթորինգ):
	Ընդունվել է:
	Նախագծի հավելվածի 22-րդ կետի 1-ին ենթակետում կատարվել են համապատասխան փոփոխությունները:

	5.
	ՀՀ էներգետիկ ենթակառուցվածքների և  բնական պաշարների նախարարություն 
	1. Նախագծի 11-րդ կետում առաջարկում ենք նշել առաջադեմ պետությունների ցանկը և արդյոք այդ պետությունների տնտեսական և քաղաքական վիճակը համեմատելի է ՀՀ-ի հետ:
	Նախագծի հավելվածի 28-րդ և 29-րդ կետերում բերված է Եվրոպական միության երկրների և Ռուսաստանի Դաշնության շրջակա միջավայրի մոնիթորինգի փորձի ուսումնասիրությունը:
	

	
	
	2. Նախագծի 20-րդ կետի 4-րդ ենթակետի «դ» կետում «էներգետիկայի» բառը փոխարինել «էներգետիկ ենթակառուցվածքների» բառերով:
	Ընդունվել է:
	Նախագծի հավելվածի 20-րդ կետի 4-րդ ենթակետի դ» կետում կատարվել են համապատասխան փոփոխությունները:

	
	
	3. Նախագծի 25-րդ կետում հստակեցնել պատասխանատու մարմիններին ու կազմակերպություններին վերապահված իրավասություններին և տեղեկատվական հոսքերի կառավարմանը վերաբերող իրավական և օրենսդրական կարգավորումների թերությունները և բացթողումները:
	Նախագծի 2-րդ կետով տրված հանձնարարականի կատարման շրջանակներում հստակ կսահմանվեն օրենսդրական կարգավորումների թերությունները և բացթողումները:
	

	
	
	4. Հստակեցնել նախագծի 27-րդ կետում նշված Եվրոպական Միության երկրների ցանկը:
	Նախագծի հավելվածի 27-րդ կետում բերված է Եվրոպական միության երկրներում մոնիթորինգի իրականացման ընդհանուր սկզբունքներև և պահանջները, որոնք ընդհանուր են Եվրոպական միության համար:
	

	
	
	5. Նախագծի 41-րդ կետի 1-ին ենթակետում նշել լրացուցիչ վճարովի ծառայությունների մատուցման օրինակներ:
	Ընդունվել է:
	Նախագծի հավելվածի 41-րդ կետի 1-ին ենթակետում կատարվել են համապատասխան փոփոխությունները:

	6.
	ՀՀ տարածքային կառավարման և զարգացման նախարարության
02.10.2017թ.
N 1/21/6261-17
 գրություն
	1. Տեղական ինքնակառավարման մարմինների իրավասությունները սահմանված են «Տեղական ինքնակառավարման մասին» ՀՀ օրենքով (այսուհետ՝ Օրենք), որի  10-րդ հոդվածի 13-րդ  կետի համաձայն՝ այլ օրենքներով տեղական ինքնակառավարման մարմինների համար սահմանված լիազորությունները, բացառությամբ պետության պատվիրակած լիազորությունների, համայնքները իրականացնում են որպես սեփական լիազորություններ:

Օրենքի 12-րդ հոդվածում սահմանված են համայնքի պարտադիր խնդիրները, որոնցից է «14) համայնքում շրջակա միջավայրի պահպանությունը»: Օրենքի 51-րդ հոդվածի համաձայն՝ համայնքի ղեկավարը շրջակա միջավայրի պահպանության բնագավառում իրականացնում է հետևյալ սեփական լիազորությունը՝ կազմակերպում է համայնքի սեփականություն հանդիսացող հողերի և դրանց վրա գտնվող համայնքային նշանակության բնության հատուկ պահպանվող տարածքների և համայնքային անտառների պահպանությունը: 

Շրջակա միջավայրի պահպանության բնագավառում համայնքի ղեկավարը իրականացնում է պետության պատվիրակած հետևյալ լիազորությունները. 

1) օրենքով սահմանված կարգով հսկողություն է իրականացնում համայնքի սեփականություն հանդիսացող հողերում բնապահպանական միջոցառումների իրականացման նկատմամբ.

2) ապահովում է հողերի պահպանությունը հողատարումից, ողողումներից, ճահճացումից, քիմիական, ռադիոակտիվ նյութերով, արտադրական և կենցաղային թափոններով աղտոտումից:

Հաշվի առնելով վերոգրյալը և այն, որ հայեցակարգի նախագծի  6.-րդ կետով («Սույն հայեցակարգի շրջանակներում շրջակա միջավայրի պետական միասնական մոնիթորինգը բնորոշվում է որպես հանրապետական, տարածքային կառավարման և տեղական ինքնակառավարման մարմինների կողմից անընդհատ կամ պարբերական ռեժիմով, սահմանված կարգով նմուշառումների, դիտարկումների և փորձարկումների միջոցով շրջակա միջավայրի ու բնական ռեսուրսների վիճակի, բնական երևույթների, նաև մարդածին ազդեցության հետևանքով միջավայրի փոփոխությունների և նույն այդ միջավայրի և մարդու համար նշված փոփոխությունների հետևանքների ու դրանց կանխատեսումների վերաբերյալ տեղեկատվության ստեղծման, գնահատման, տրամադրման և պահպանման մշտապես իրականացվող գործընթաց:») պարտավորեցնում է համայնքի ղեկավարին մոնիթորինգի տեղեկատվության ստեղծման, գնահատման, տրամադրման և պահպանման մշտապես իրականացվող գործընթաց,  համայնքը նման գործընթաց իրականացնելու համար ֆինանսական միջոցներ չունեն, ուստի առաջարկվում է խմբագրել կետը կամ հայեցակարգից բխող միջոցառումներում հստակեցնել  ֆինանսավորման աղբյուրը. 

· պետական բյուջեի միջոցների հաշվին կամ  

· իրականացվի սեփական լիազորությունների շրջանակում` համապատասխան ֆինանսական միջոցների առկայության դեպքում: 

Բացի ֆինանսական միջոցների սղությունը՝ համայնքները չունեն մասնագիտական կարողություններ նման գործընթաց իրականացնելու համար:

Առաջարկում ենք պարզաբանել 37-րդ կետի 2-րդ ենթակետը, որի համաձայն շրջակա միջավայրի պետական մոնիթորինգի զարգացման հայեցակարգի ֆինանսավորման աղբյուրները կարող են լինել տեղական ինքնակառավարման մարմինների բյուջեները:
	Ընդունվել է:
	Նախագծի հավելվածի 6-րդ կետում կատարվել են համապատասխան փոփոխությունները:

	
	
	2. Նախագծի 20-րդ կետի 4-ի ա. ենթակետում  առաջարկվում է պարզաբանել և հստակեցնել ինչ մոնիթորինգ են իրականացնում տեղական ինքնակառավարման մարմինները և ինչպես: Ըստ արդյունքների խմբագրել «տեղական ինքնակառավարման մարմիններից ստացված մոնիթորինգի արդյունքները»: 
	Պարզաբանում
	Նախագծի հավելվածի 20-րդ կետի 4-ի ա. ենթակետը վերաբերում է արտակարգ իրավիճակների նախարարությանը:

	
	
	3. Նախագծի 26-րդ կետի 4-րդ ենթակետում նույնպես հստակեցնել ինչ իրավական ակտով է սահմանվելու տեղական ինքնակառավարման մարմինների շրջակա միջավայրի մոնիթորինգի իրականացման իրավասություններն ու պարտականությունները «տարածքային մարմինների և տեղական ինքնակառավարման մարմինների շրջակա միջավայրի մոնիթորինգի իրականացման իր սահմաննիրավասություններն ու պարտականությունների հստակ սահմանման անհրաժեշտություն» կամ խմբագրել կետը:
	Ընդունվել է:
	Նախագծի հավելվածի 26-րդ կետի 4-րդ ենթակետում կատարվել են համապատասխան փոփոխությունները:

	7.
	ՀՀ էներգետիկ ենթակառուցվածքների և  բնական պաշարների նախարարության 

Ջրային տնտեսության պետական կոմիտե

29.09.17թ.

 N 1/07/2945-17
գրություն

	Նախագծի հավելվածի 4-րդ բաժնի 23-րդ կետի 7-րդ ենթակետի վերջին նախադասությունը վերջակետից առաջ լրացնել <<սակայն պետական բյուջեից ֆինանսավորման շրջանակներում իրականացված մոնիթորինգի արդյունքները պետական մարմիններին (նախարարություններին, առընթեր պետական կառավարման մարմիններին, գործակալություններին, պետական փակ բաժնետիրական ընկերություններին, ոչ առևտրային կազմակերպություններին), կենտրոնացված խմելու և ոռոգման ջրամատակարարում իրականացնող կազմակերպություններին և ջրօգտագործողների ընկերություններին տրամադրվում են անվճար>> արտահայտությամբ:
	Ընդունվել է
	Նախագծի հավելվածի 4-րդ բաժնի 23-րդ կետի 7-րդ ենթակետում կատարվել են համապատասխան փոփոխություններ:

	8.


	ՀՀ արդարադատության նախարարություն

20.10.2017թ.

05/14/18697-17
	1. Հավելվածի 3-րդ կետում անհրաժեշտ է ճիշտ նշել ՀՀ կառավարության 2017 թվականի հունիսի 19-ի թիվ 646-Ա որոշմամբ հաստատված ծրագրի 4.4-րդ բաժնի կետերի համարակալումը, մասնավորապես՝ «2-րդ մասի 6-րդ կետի» բառերն անհրաժեշտ է փոխարինել «2-րդ կետի 6-րդ ենթակետի» բառերով՝ համաձայն «Իրավական ակտերի մասին» ՀՀ օրենքի 41-րդ հոդվածի պահանջների:
	Ընդունվել է


	Նախագծի հավելված 3-րդ-ում կատարվել են համապատասխան փոփոխությունները:

	
	
	2. Հավելվածի 14-րդ կետի 2-րդ ենթակետում «CLIMAT» տերմինը պետք է նշել հայերեն տառադարձությամբ՝ համաձայն «Իրավական ակտերի մասին» ՀՀ օրենքի 36-րդ հոդվածի պահանջների: Նույն դիտողությունը վերաբերում է նաև հավելվածի մյուս կետերում նշված ոչ հայերեն տերմիններին:
	Ընդունվել է


	Նախագծի հավելվածի             14-րդ կետի 2-րդ ենթակետում կատարվել են համապատասխան փոփոխությունները

	
	
	3. Հավելվածի 14-րդ կետի 10-րդ ենթակետում անհրաժեշտ է նշել ՀՀ կառավարության 2015 թվականի մայիսի 14-ի թիվ 517-Ն որոշման կրճատ անվանումը՝ նկատի ունենալով «Իրավական ակտերի մասին» ՀՀ օրենքի 39-րդ և 43-րդ հոդվածների պահանջները:

Նույն դիտողությունը վերաբերում է նաև հավելվածի 15-րդ կետի 1-ին և 8-րդ ենթակետերին, 30-րդ կետի 9-րդ ենթակետին:
	Ընդունվել է


	Նախագծի հավելվածի 14-րդ կետի 10-րդ  ենթակետում և 30-րդ կետի 9-րդ ենթակետում կատարվել են համապատասխան փոփոխությունները:

	
	
	4. Հավելվածի 15-րդ կետի 6-րդ ենթակետում հստակեցման կարիք ունի, թե ինչ միջգերատեսչական համակարգման խորհրդի աշխատանքային խմբի մասին խոսքը և վերջինիս լիազորությունների շրջանակը:
	Ընդունվել է


	Նախագծի հավելվածի 15-րդ կետի 6-րդ ենթակետում կատարվել են համապատասխան փոփոխությունները:

	
	
	5. Հավելվածի 17-րդ կետի 1-ին ենթակետում «Առողջապահության նախարարության» բառերից առաջ անհրաժեշտ է լրացնել «Հայաստանի Հանրապետության» բառերը:
	Ընդունվել է


	Նախագծի հավելվածի 17-րդ կետի 1-ին ենթակետում կատարվել են համապատասխան փոփոխությունները:

	
	
	6. Հավելվածի 18-րդ կետի 1-ին ենթակետում 6-րդ և 7-րդ ենթակետերում անհրաժեշտ է ճիշտ նշել նախատեսված ՀՀ կառավարության որոշումներով հաստատված կարգի և մեթոդաբանության վերնագրերը:
	Ընդունվել է


	Նախագծի հավելվածի 18-րդ կետի 6-րդ և 7-րդ ենթակետերում կատարվել են համապատասխան փոփոխությունները

	
	
	7. Հավելվածի 19-րդ կետի 1-ին ենթակետում անհրաժեշտ է նշել, թե որ աշխատակազմի մասին է խոսքը:
	Ընդունվել է


	Նախագծի հավելվածի 19-րդ կետի 1-ին ենթակետում կատարվել են համապատասխան փոփոխությունները:

	
	
	8. Հավելվածի 20-րդ կետի 4-րդ ենթակետի բ. և դ. Պարբերություններում անհրաժեշտ է ճիշտ նշել պետական կառավարման մարմնի անվանումը, մասնավորապես՝ «Հայաստանի Հանրապետության տրանսպորտի և կապի նախարարությունը» բառերն անհրաժեշտ է փոխարինել «Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարություն» բառերով, իսկ «Հայաստանի Հանրապետության էներգետիկայի և բնական պաշարների նախարարությունը» բառերը՝ «Հայաստանի Հանրապետության էներգետիկ ենթակառուցվածքների և բնական պաշարների նախարարություն» բառերով՝ նկատի ունենալով Հայաստանի Հանրապետության կառավարության կառուցվածքի մասին» Հայաստանի Հանրապետության օրենքի պահանջները:
	Ընդունվել է


	Նախագծի հավելվածի 20-րդ կետի 4-րդ ենթակետում կատարվել են համապատասխան փոփոխությունները:


	
	
	9. Հավելվածի 25-րդ և այլ կետերում անհրաժեշտ է խմբագրել «իրավական և օրենսդրական կարգավորում» բառերը, քանի որ իրավական կարգավորումն իրականացվում է օրենսդրությամբ ամրագրման միջոցով:
	Ընդունվել է


	Նախագծի հավելվածի 25-րդ և այլ կետերում կատարվել են համապատասխան փոփոխությունները:

	
	
	10. Հավելվածի 26-րդ և 33-րդ կետերում անհրաժեշտ է նշել մշակվող կամ սահմանվող կարգերի, ռազմավարությունների, ծրագրերի իրավական ակտերի տեսակները՝ համաձայն Իրավական ակտերի մասին» ՀՀ օրենքի 43-րդ հոդվածի պահանջների:
	Նախագծի 2-րդ կետով տրված հանձնարարականի կատարման շրջանակներում հստակ կսահմանվեն ծրագրերի իրավական ակտերի տեսակները:
	

	
	
	11. Հավելվածի 38-րդ կետում անհրաժեշտ է ճշտել նախատեսված ՀՀ կառավարության որոշման տվյալները:
	Ընդունվել է


	Նախագծի հավելվածի 38-րդ կետում կատարվել են համապատասխան փոփոխությունները:

	
	
	12. Նախագիծն անհրաժեշտ է համաձայնեցնել ՀՀ էներգետիկ ենթակառուցվածքների և բնական պաշարների նախարարության հետ:
	Պարզաբանում
	Նախագիծը համաձայնեցվել է ՀՀ էներգետիկ ենթակառուցվածքների և  բնական պաշարների նախարարության հետ

22.09.17թ. թիվ 1/24-03/12261-17 գրությամբ:


